
             Desember
Jólakveðja frá BV

Við þökkum ánægjuleg samskipti á árinu sem er að líða og óskum ykkur farsældar á komandi ári.



Starfsemi á skrifstofu BV um jól og áramót

Skrifstofa Búnaðarsamtaka Vesturlands verður lokuð eftirfarandi daga: 

23. desember – Þorláksmessu
24. desember – Aðfangadag
30. desember
31. desember - Gamlársdag
Aðra virka daga verður viðvera á skrifstofunni.
Þessa daga verður hægt að ná í Sigríði Jóhannesdóttur framkvæmdastjóra í síma 892-0515 hafi menn brýnt erindi.
Nautgripasæðingar um jól og áramót

Vinna við nautgripasæðingar verður sem hér segir:

25. desember - Jóladagur -  LOKAÐ.

1. janúar - Nýársdagur  LOKAÐ.
Aðra daga er opið samkvæmt venju.

Tvær leiðir eru til að koma upplýsingum um sæddar ær til  BV
a) Fyrir notendur Fjárvís.is er best að skrá sæðingar þar inn sem fyrst eftir sæðingu. Sjá leiðbeiningar í síðasta fréttabréfi. Mikilvægt er að viðkomandi bóndi/sæðingamaður sem skráir sæðingarnar, sendi tölvupóst til BV og staðfesti fjölda skráninga þegar þeim er öllum lokið. 

b) Skila inn frumriti úr sæðingadagbók. Þeim sem vilja spara sér ferð eða sendingarkostnað er bent á töflu sem er aðgengileg á heimasíðu BV, www.buvest.is, og hægt er að skrá í og senda á rafrænu formi. Þeir sem vilja nota töfluna þurfa að vista hana inn í tölvuna hjá sér, skrá í hana og senda svo sem viðhengi á netfangið bv@bondi.is.
Öllum upplýsingum um sæddar ær þarf að koma til skila til skrifstofu BV fyrir áramót. 

Aldrei er rukkað fyrir minna en 70% af pöntuðu sæði. Ef upplýsingum um sæddar ær er ekki skilað fyrir áramót reiknast 10% álag á verð sæðisskammts. 
Forðagæsluskýrslur

Enn eru örfáir aðilar sem ekki hafa komið forðagæsluskýrslum sínum til skila. Við viljum benda þeim, sem eiga eftir að skila á að gera það hið allra fyrsta. Búfjáreftirlitsmönnum er skylt að heimsækja þá aðila sem ekki skila forðagæsluskýrslu á réttum tíma og er sú heimsókn á kostnað umráðamanns búfjár, þ.e.a.s. í þeim sveitarfélögum sem hafa samþykkta gjaldskrá þar að lútandi.

Sáðmaðurinn- ný námskeiðaröð hjá Endurmenntunardeild LbhÍ 

Endurmenntun LbhÍ er að fara í gang með nýtt námskeið sem hlotið hefur heitið Sáðmaðurinn. Þetta er jarðræktarnám sem ætlað er fróðleiksfúsu jarðræktarfólki, bændum, verktökum og þjónustuaðilum, sem vilja ná enn betri árangri í jarðrækt og fóðuröflun. Sjá nánar á heimasíðu LbhÍ, www.lbhi.is.
Jörð.is

Í bréfi sem sent var til formanna búnaðarfélaga í október sl. voru búnaðarfélög hvött til að kanna áhuga bænda til að fá námskeið í jarðræktarforritinu jörð.is sem næst sinni heimasveit. Nú er búið að halda 3 námskeið í Jörð.is á starfssvæði BV og  hafa námskeiðin verið vel sótt. Bændur sem hafa áhuga á að komast á námskeið í Jörð.is eru hvattir til að hafa samband við formann síns búnaðarfélags. Sigurður Jarlsson mun síðan aðstoða þá formenn sem þess óska að skipuleggja námskeið í samráði við Landbúnaðarháskólann í byrjun  næsta árs. Tekið skal fram að þar sem námskeið verða haldin þarf að vera góð nettenging og er lágmarksfjöldi á námskeið 8-12 manns.
Skil á brúsum og glösum

Við viljum minna kaupendur hrútasæðis á að skila sem fyrst inn brúsum og glösum. Skila má brúsum á hrútastöðina til kl. 15, á skrifstofu BV til kl. 16 og hægt er að skilja eftir brúsa á bensínstöð N1 í Borgarnesi á opnunartíma stöðvarinnar.

Hnitsetning landamerkja
Þeir sem hafa í hyggju að láta hnitsetja jarðir sínar í nánustu framtíð er bent á að sem stendur er hægt að kaupa aðgang að loftmyndum á starfssvæði BV á hagstæðu verði en sá samningur gildir einungis fram í byrjun febrúar 2011 og því eru áhugasamir landeigendur hvattir til að hafa samband sem allra fyrst á skrifstofu BV í síma 437 1215

Þá viljum við einnig minna landeigendur sem þegar eru í verkefninu á að undirritun skjala og þinglýsing er nauðsynleg til að þau öðlist gildi sem opinber gögn sem staðfesta legu landamerkjalínu. Landeigendur eru því hvattir til að ganga frá skjölunum sem fyrst. 

�














